
9Tayal squ “puqing” hiya ga, piyux tuqi skayan

ke

kkhoniq. iyat nqu kwara puqing khoniq skayan nha,

nha. te gleng ni ga “puqing gamil” squ

puqging nqu cyux mcqara sgamil qu skayan nha, yasa ku
’ringan ssqyanux na kwara kkhoniq. te sazing ni ga,
baqun ta kmayan squ zyaw na “puqing kinhulan™.
sazing tuqi skayan nha “kinhulan”, qutux ga “kinhulan
qgalang”, qutux lozi ga “kihulan ngasan na k’aya”.
piyang ni ga ‘ringan sqyanux kwara knxan qalang ru
gaga ta Tayal.

te cyugan ni ga, baqun ta sbu ini ptnaq zyaw skayan

ta “puqing”’, yan nqu “puqing gqsya’, “puqing s’ringan

mhtuw gsya” qu nyux nha skayan. yan nqu “puqing ke

999

hiya ga, “nanu balay piyang imi nya ku ke’ nyux ta
skayan”. qutux lozi ku “puqing gaga” hiya ga, “nanu qu
piyang balay gsahuy na gaga”, ini ga “nanu qu piyang

balay puqing ru s’ringan na gaga”. qutux lozi ku

“puqing yaqeh” hiya ga, nanu qu “piyang balay yaqeh
squliq ru yaqeh zyaw” nyux nya skayan. nanu yasa,
musa ta baqun mnglung maha piyux balay tuqi baqun ta
stuqi kmayan squ “puqing” gani.

kura ta ke’ binkisan mwah mnglun ga, “gamil” qani
ga, sqara minhtu gamil qu nyux nha skayan. nanu yasa
ku maki qutux ke’ mha: “nyux saku musa msgamil”,
gani hiya ga “nyux saku musa pgamil ru pqara; ini ga
nyux saku musa hmkangi mgigas na kki’an, nanu yasa ga
‘mshriq musa’ qu nyux nya skayan”. kura qani lga,
baqun ta mglabang kmayal zyaw nqu “kinhulan” ru
“’ringan”. yan nqu “puqing kinhulan” hiya ga, siki
squnun ta mnglung kwara zyaw nqu minshriq musa
hmkangi mgigas qalang nqu binkisan ta Tayal kinraran.
piyang balay zyaw ni ga, “puqing kinhulan na Tayal ga
Pinsbkan”. kura ta kwara ssquliq Tayal mnglung ga,
aring binkinsan ta Tayal mshriq pgagay musa hmkangi
kki’an na kinbahan ga, iyat ta nbah ymungi nqu “puqing
ramu’” ta kwara, ana ta yan nqu ggamil nqu kkhoniq,
pgayang hmkangi kki’an nqu kibahan ta Tayal ga, iyat ta
nbah baqun mcka qu qutux ta “puqing ramu” kwara ta.
yan gani qu innglung ta lga “puqing ’ringan” san ta.
nanu yasa ga “puqing ’ringan na kwara puqing

Kkinhulan ta Tayal.”

nyux saku mosa msgamil.

